
************************ 

 یوہ  آکاشوانی  جموں  ہے   عبیدالرحمان تیں  خبر  سُنو۔ 
******************** 

CABINET  EXPANSION 
جموں  کشمیر  کابینہ  توسیع  ور  کیا  جان  آلا  عوامی  قیاس  آرائی  نانہہ  ختم  کرتا  واں  ۔لیفٹینٹ  گورنر   

اکتوبر  نانہہ  منگلار  غے  تہاڑے  لوک  بھون  سرینگر  مانہہ  نوا  وزرائ  نانہہ  حلق    27منوج  سنہا 
ق  دواویں  غا۔حلد  برداری  غی  تقریب  وستے  سرکاری  دعوت  نامو  جاری  ہویو  ہے۔  جس  غے  مطاب

منٹ  ور  منعقد  وے  غی۔  یاہ  تقریب  لوک  بھون  گا   30بج  غے 10حلف  برداری  تقریب  سویرے 
آڈیٹوریم  مانہہ  منعقد  وے  غی۔جس  غی  ترتیب  عمر  عبداللہ  غی  قیادت  مانہہ  وزرائ  کونسل  نے  

بجے  توڑی  5اکتوبر  شام 26کردتی  ہے۔اس  دعوت  نامہ  غے  مطابق  تقریب مانہہ  شامل  ہون  آلا  افراد  
اپنی  شرکت  غی  تصدیق  کریں  تانجے  ضروری  حفاظتی  انتظامات  کیا  جاسکیں۔مدعو  کیا  گیا  افراد    

نانہہ  کہیو  گیو  ہے  کہ  وے  اپنو  دعوت  نامو  نال  رکھیں  تے  سویرے  دس  بجے  لوک  بھون  
اویں۔ آڈیٹوریٹ  مانہہ  اپنی  حاضری  درج  کر  

******************* 
LG  YUVA  SANGAM 

لیفٹینٹ  گورنر  منوج  سنہا  نال  گزشتہ  روز  یووا  سنگم  غے  تحت  آئی  ٹی  آئی  ممبئی  غی  قیادت   
مانہہ مہاراشٹرہ  غا  بکھ بکھ  تعلیمی  اداراں  گا  شراکت  داراں  نے  لوک  بھون  سرینگر  مانہہ  مُلاقات  

کی۔اس  دوران ایل  جی  موصوف  نے  شراکت  داری  ،  قیادت تے  قومی  یکجہتی  غی  اہمیت  ور  روشنی 
پائی  تے  دسیو  کہ  کس  طرح  یہ  تمام  عناصر  بھارت  غا  مستقبل  نانہہ  مزید  بہتر  بنان  مانہہ  اپنو   

نے  اس  گل  ور  زرو  پایو    کردار  ادا  کریں  ۔  طالب  علماں  نال  خطاب  کرتا  واں  ایل  جی  موصوف
کہ  تبدیلی لیان آلا  خیالات  کسے  ایک  فرد  غی  ذاتی  کوششاں  غو  نتیجو  نی ہوتو  بلکہ  سانجہ    طور   
اس  طرز  غا خیالات  سامنے  آویں  موصوف  نے  اس  گل  ور  وی  روشنی  پائی کہ  کس  طرح  اداراں   
تے  صلاح  کاراں  غا  سانجہ  تال  میل  تے  آپسی  اعتماد  ،  مدد  تے  تعاون  نال  معنی  خیز  ایجادات   
وجود  مانہہ  آویں۔  انُہاں  نے  کہیو  کہ  یووا  سنگم  غو  بنُیادی  مقصد  ہی  بکھ  بکھ  علاقاں  تیں  تعلق   

انجا  خیال  ملک  غا   رکھن  آلا  نوجوان  لوکاں  بشکار  رابطہ  قائم  کرنو  ہے  تانجے  ان  نوجواناں  غا  س
 مستقبل  نانہہ  مزید  بہتر  بنان  مانہہ  مدد  گار  ثابت  ویں۔

********************* 
ACCESSION  DAY 

اکتوبر  جموں  کشمیر  غی  تاریخ  مانہہ    26اج  پورا  جموں کشمیر  مانہہ  الحاق  تہاڑو  منایو  جارہیو  ہے۔
مانہہ    1947ایک  اہم  تہاڑو  ہے۔آکاشوانی  جموں  غا  نمائندہ  نے  خبر  دتی  ہے  کہ  اج  غے  روز  سال

اسُ  وقت  غی  ریاست  جموں  کشمیر  غا  مہاراجہ  ہری  سنگھ  نے  الحاق  معاہدہ  ور  دستخط  کرغے  
خی  تیں  لاگو  ہویو۔  یوہ  تاری 1947اکتوبر 27جمون  کشمیر  نانہہ  بھارت  نال  جوڑیو  تے  یوہ  معاہدو  

معاہدو  اسُ  وقت  کیو  گیو  جد  پاکستانی  دراندازاں نے  ریاست  ور  حملو  کردتو  تھو۔  اج  غا  دن  نانہہ   
اتحاد  تے  حُب  الوطنی  غی  نشانی  غے  طور  ور  وی  منایو  جے۔اج  الحاق  تہاڑو  منان  خاطر  جموں   

 کشمیر  غا  تما م  سرکاری  دفتراں تے  تعلیمی  اداراں  مانہہ  چھٹی  کی  گئی  ہے۔
***************** 

JITENDRA EBU 
مرکزی  وزیر  ڈاکٹر  جتندر سنگھ  نے  گزشتہ  روز  ضلع  کٹھوعہ  غی  ہیرانگر  تحصیل  غا  چکرہ  موڑ  

اپنا     علاقہ   مانہہ  جموں کشمیر  بینک  غا  ایزی  بزنس  یونٹ  گو  افتتاح  کیو۔سماجی  میڈیا  ور  جاری 
ایک  بیان  مانہہ  موصوف  نے  کہیو  کہ  یوہ  اہم  قدم  نہ  صرف  سرحدی  علاقاں  مانہہ  بینک  نال  جُڑی 

سرگرمیاں  نانہہ  مزید  بہتر  تے  مضبوط  بناوے  غو  بلکہ  عام  شہریاں  نانہہ  وی  اپنا  نال  جوڑ غے    
عوامی  فلاح  و  بہبود  وستے  چلائی  جارئی  سکیمان  گا  فائداں  نانہہ  عوام  توڑی  پجُان  مانہہ  اہم  کردار  

ادا  کرے  غو۔انُہاں  نے  کہیو  کہ  وزیر  اعظم  نریندر  مودی  غی قیادت  مانہہ  چل   رئی  کئی فلاحی    



توڑی     سکیم  جن  مانہہ  پردھان  منتری  مُڈرا  یوجنا  شامل  ہے۔ان  سکیماں  غا  بڑی  تعداد  مانہہ  لوکاں
فائدو  پجُان  مانہہ  یہ  مالی  ادارہ  مدد  گار  ثابت ویں۔اس  موقعہ  ور  ایک  عوامی  دربار  غو  وی  انعقاد   
کیو  گیو  ،  جت  موصوف  نے  سرحدی  لوکاں  غی  شکایت  سُنی  تے  جلدی  ان شکایتاں  غا  ازالہ  غی   

 یقین  دہانی  کرائی۔
********************* 

JAMMU  EXPRESS 
  2جموں کشمیر  تجارت  بادہ  تنظیم  جے  کے  ٹی  پی  او  جموں گاندھی  نگر،  گول  مارکیٹ  غا مقام  ور 

نومبر  توڑی  جموں  ایکسپو  دو  عشاریہ  صفر  منعقد  کررئی  ہے۔  امُید  کی  جارئی  ہے  کہ   4نومبر  تیں
دستکار  ایم  ایس  ایم  ای  تے  دوجا  اداراں  نال  جڑیا  افراد   مقامی  ایگزیبیٹر  60اس  تقریب  مانہہ  تقریبا   
شرکت  کریں  گا  اس  تقریب  مانہہ  ایک  ضلع  ایک  اشیائ  اقدام  غے  تحت  کئی  خصوصی  اشیائ  غی   
نمائش  کی  جے  غی۔  ڈوگری  کزین مقامی  کھانا  تے  علاقائی  رنگ  براہ  راست  دیکھیو  جاسکے  غو   

 مقامی  مصور  تے  ریہی  خواتین  غا  اپنی  مدد  آپ  گروپ  وی  اس  تقریب  مانہہ  شرکت  کررہیا  ہیں۔ 
******************** 

JK RLM  RBN 
ضلع  رام  بن  غی  اپنی  مدد  آپ  گروپ  غی  خواتین  جموں  کشمیر  دیہی  لاولیو ہڈُ  مشن  غی  طرفوں   

آلا  سرس  آجیویکا  میلہ  مانہہ  شرکت  کررئی  ہیں  ۔  این  آر  ایل  ایم     کشمیر  مانہہ  منعقد  کیا  جان 
محکمو  دیہی  شراکت  داری  خواتین  بااختیاری  تے  روایتی  بنُائی  وغیرہ  ور  روشنی   پارہیو  ہے۔اس  
طرز  غا  پروگراماں  گو  بنُیادی  مقصد  دیہی  علاقاں  غا  غریب  کہراں  تے  باالخصوص  خواتین  نانہہ  
 اپنی  مدد  آپ  گروپ  مانہہ  شامل  کرغے  باصلاحیت  بنانو  ہے  تانجے  وے  بہتر  زندگی  گزار  سکیں۔ 

********************* 
DOGRI  POETRY  RECITATION 

مقابلو    ضلع  ادھمپور  مانہہ  بچاں  نانہہ  ڈوگری  شاعری  پڑھان  غو  ایک  مقابلو  منعقد  کرایو  گیو۔  یوہ 
میری  متر  منڈالی  تے  ایکال  ساہتیہ  کرانتی  ادھمپور  غی  طرفوں  منعقد  کیو  گیو۔  جس  غو  مقصد   
ڈوگری  زبان  تے  تہزیب  نانہہ  بادو  دینو  تھو۔اس  پروگرام  غے  دوران  نوجوان  شراکت  داراں  نے   
ڈوگری  شاعری  پڑھن  غا  اپنا  ہنُر  غی  نمائش  کی  جس  نال  ڈوگری  زبان  مانہہ  انُ  غی  دلچسپی   

ظاہر  وے  تھی۔اس  مقابلہ  غا  اختتام  ور  جیتن  آلاں  نانہہ  انعقام  دتا  گیا  تے بچاں  غی  حوصلہ  افزائی   
 کی  گئی۔  تانجے  وے  ٖوگری  زبان۔و۔ادب  غی  مزید  ترقی  مانہہ  اپنو  کردار  ادا  کریں۔ 

******************* 


